
П Р Е Д Г О В О Р

П Р Е Д ГО В О Р

Подготовката на Извештаите во сенка за следење на 
работата и ефектите од секторските работни групи за 
2019, 2020 и 2021 година се спроведе под хипотезата 
дека секторските работни групи се значајни тела одго-
ворни за креирање и мониторинг на секторските поли-
тики во Република Северна Македонија, како и форум 
за донаторската координација во поддршка на импле-
ментација на политиките. 

Секторскиот пристап беше нотиран како сеопфатен 
принцип на ИПА 2 преку кој се оценува и  одредува 
нивото на кое државата се квалификува за искористу-
вање на целосна секторска поддршка, за чија цел во 
периодот 2015-2020 се оформија 12 секторски работ-
ни групи. Со започнување на програмирањето за ИПА 3 
за периодот 2021-2027 година институциите продолжу-
ваат со секторскиот пристап и со функционирањето на 
секторските работни групи.  

Иако формално секторските работни групи имаат по-
тенцијал да бидат креатори на секторските политики, 
наодите од мониторингот на СРГ во 2021 укажуваат на 
уназадување во однос на функционалноста, учество-
то на граѓанските организации и ефектите од рабо-
тата на СРГ. Благо подобрување се нотира во однос 
на транспарентноста на работењето со оглед на тоа 
дека институциите одговориле на повеќе од 85% од 
барањата за информации од јавен карактер, што е за  
4 % повеќе од 2020 година. Отвореност се нотира и во 
зголемената комуникација со оглед дека во 2021 годи-
на претставници на сите 12 секторски работни групи 
ја прифатија поканата за интервјуа со проектниот тим 
што ја следи работата на СРГ. 

Преку анализа на состаноците на секторските работни 
групи, 251 одговор од институциите преку алатката при-
стап до информации од јавен карактер, 12 интервјуа со 
ИПА-координатори и разговор со 26 граѓански органи-

зации вклучени во секторските работни групи, ги издвојуваме след-
ниве клучни наоди од мониторингот на СРГ за 2021 година:

 � Во 2021 година се одржале вкупно 11 пленарни 
состаноци на Секторските работни групи и 8 оперативни 
состаноци, што е намалување во однос на 2020 година, 
кога вкупно се одржале 19 пленарни состаноци и 21 
оперативен состанок. 

 � Ниту една од 12-те секторски работни групи не го 
исполнила зададениот минимум за одржување на бројот 
на годишни пленарни состаноци според својот деловник 
или нацрт-деловникот, додека 4 секторски работни 
групи1 не одржале ниту еден пленарен состанок. 

 � Во пет СРГ од вкупно дванаесет секторски работни групи 
граѓанските организации воопшто не учествувале во 2021 
година. Во  четири секторски работни групи граѓанските 
организации не учествувале поради тоа што не се одржал 
состанок, а во една СРГ поради тоа што не биле поканети 
граѓански организации2. 

 � Секторските работни групи кои имале пленарен состанок 
на кои биле поканети граѓанските организации не ги 
ажурирале целосно податоците за претставниците 
на граѓанските организации, па дел од нив биле 
испратени на погрешни или на непостојни адреси, со 
што дополнително се намалува просторот за граѓанско 
учество.

 � И покрај тоа што ИПА 3-регулативата предвидува 
граѓанските организации да имаат простор за суштинско 
учество во програмирањето и секторските политики, 
во пракса недостига простор за суштинска вклученост 
на граѓанските организации за време на пленарните 
состаноци и вклучување претставници на граѓанските 
организации на оперативните состаноци на СРГ. 

 � Иако донаторската координација се предвидува да се 
организира како дел од секторските работни групи, сепак 
преку мониторинг-алатките не се нотирани содржини во 
агендата на состаноците на СРГ, кои во 2021 година биле 
фокусирани на донаторска координација. 

1 Правда; Реформа за јавна администрација; Интеграција на Роми и Внатрешни 
работи 

2 СРГ Конкурентност и иновации

Според мониторинг на состојбата, во 2021 година сепак се пре-
земаа охрабрувачки чекори, кои го зајакнаа структурниот дијалог. 
Секретаријатот за европски прашања (СЕП) го започна процесот на 
промена на деловниците со цел да се подобри севкупната работа на 
секторските работни групи и да се уреди учеството на граѓанските 
организации и донаторите.  На интервјуата претставниците на инсти-
туциите истакнаа дека се отворени за промена на деловниците во 
кои ќе се регулира подетално и учеството и улогата на граѓанските 
организации. Во 2022 година се очекува да се подобри предвидли-
воста на динамиката и функционалноста, со што ќе се креира кален-
дар на состаноците на сите СРГ, ќе се објават фазите на следното 
ИПА-програмирање, како и релевантните документи за секторските 
политики. Од разговорите со граѓанските организации јасно се на-
веде барањето за учество на ниво на техничките состаноци со цел 
тие да бидат вклучени во сите фази на развивање и носење на поли-
тиките. 

КАКО ПОНАТАМУ?

СЕП треба итно да пристапи кон консултации за новите деловни-
ци на СРГ, кои мора да содржат одредби преку кои ќе се подобри 
суштинското учество на ГО, пред сѐ, преку достапност до материјали 
и до информации од оперативен карактер, како и преку одржување 
воведни обуки за новите претставници заради темелно разбирање 
на процесот на секторските политики и ИПА- програмирањето. Вак-
вите обуки треба да се однесуваат и на претставниците на ГО во 
Секторските мониторинг-комитети. Новите деловници треба да ја 
прецизираат и постапката за избор и работа на претставниците на 
ГО, вклучително и начинот на консултации со поширокиот граѓан-
ски сектор. Доследно да се реализираат плановите за подобрување 
на вклученоста, предвидливоста на работата и транспарентноста на 
секторските работни групи. 

П Р Е Д Г О В О Р

В О В Е Д Н И  И Н Ф О Р М А Ц И И

ВОВЕДНИ 
ИНФОРМАЦИИ

СЕКТОРСКА РАБОТНА  
ГРУПА ЗА ЗДРАВСТВО 

ФОРМИРАНА: 2020 година

БРОЈ НА ЧЛЕНОВИ: 62 члена, институции x 39, 
граѓанските организации x 8 и донаторската 
заедница x 15

БРОЈ НА ОДРЖАНИ СОСТАНОЦИ ВО 2021: 
ден состанок, 3.6.2021

ПРЕТСЕДАВАЧ НА СРГ: министерот за  
здравство на РСМ 

КОПРЕТСЕДАВАЧ: заменик-министерот за 
здравство на РСМ

Г РАФ И КО Н  1 . 
Процентуална застапеност на различните 
претставници во секторската работна 
група за здравство

13%

24%

63%

Институции

Донаторска 
заедница

Граѓански 
организации

М Е Т О Д О Л О Ш К И  П Р И С Т А П

МЕТОДОЛОШКИ 
ПРИСТАП

За потребите на овој извештај беа комбинирани повеќе 
истражувачки методи за собирање, обработка и анали-
за на податоците. Истражувањето беше поделено на 
деск-истражување и теренско/онлајн-истражување. 

Во рамките на деск-истражувањето беше направена 
детална анализа на документи, закони и стратегии што 
се од важност за работата на оваа СРГ (повеќе инфор-
мации видете во делот користени материјали). 
Покрај тоа беа поднесени 22 барања за информации 
од јавен карактер до Министерството за здравство 
како надлежна институција за работата на оваа СРГ, за 
кои не се доби одговор.  

Што се однесува до теренскиот/онлајн-делот на истра-
жувањето се спроведе интервју3 со координаторот од 
страна на државните службеници од Министерството 
за здравство, како и фокус-група4 со претставници 
на граѓанските организации што се дел секторската 
работна група. На фокус-групата присуствуваа три од 
вкупно осум претставници на граѓанските организации. 

Според методологијата за мониторинг, работата на сек-
торските работни групи ја следевме во рамките на пет 
сегменти:

 � Функционалност на СРГ;

 � Граѓанско учество во СРГ;

 � Капацитети на ГО за придонес и учество  
во работата на СРГ;

 � Ефекти од работата на СРГ;

 � ИПА.

3 Интервјуто со координаторот од Министерството за здравство беше 
одржано на  12.1.2022

4 Фокус-групата со претставниците на ГО што се членови на СРГ за 
здравство беше одржана на 18.1.2022

Според методологијата за мониторинг на работата и ефектите 
од секторските работни групи, ефектите од работата на СРГ 
за овие пет сегменти ги мериме преку 31 стандард и 21 показа-
тел. Преку оценување на овие стандарди (1 е најниско ниво, 3 
е највисоко ниво) го следиме напредокот во работата на 12-те 
секторски работни групи на годишно ниво. 

Сепак, за разлика од минатогодишниот извештај, во овој из-
вештај, со оглед на тоа дека пет од дванаесетте СРГ не одр-
жаа пленарни состаноци во текот на 2021 година, а поголе-
миот дел од стандардите и показателите се директно врзани 
со самите состаноци на СРГ, одлучивме да не ги оценуваме 
поединечно сегментите во рамките на извештаите. Ваквиот ме-
тод се однесува на сите СРГ, вклучително и на СРГ што одржаа 
пленарни состаноци во текот 2021 со цел да се запази истиот 
методолошки пристап за сите 12 СРГ.  

Извештај за напредокот на Европската 
комисија за Северна Македонија за 
2021 година

Спроведените реформи во секторот 
здравство се опфатени во Поглавјето 28 
- Заштита на потрошувачи и здравствена 
заштита во Извештајот на Европската ко-
мисија за напредокот на Северна Маке-
донија. Во извештајот за 2021 година се 
нотира дека Северна Македонија оста-
нува умерено подготвена во областа на 
заштита на потрошувачите и здравјето и 
дека во извештајниот период не бил по-
стигнат напредок, што е ист статус како 
во извештаите за напредокот од 2020 
и 2019 година. Европската комисија во 
извештајот потенцира дека во однос на 
реформите на здравство во текот на на-
редната година Северна Македонија ќе 
треба особено:

 � Да ги интензивира напо-
рите за контрола на 
тутунот; 

 � Да објавува извештаи за 
регистрите за рак и инди-
видуални ретки болести 
и да обезбеди соодветно 
финансирање и специја-
лизирани знаења за рано 
откривање и лекување, врз 
основа на податоците од 
регистрите.  

ДЕЛ
СЕКТОРСКИ 
ПОЛИТИКИ

1

Стратегија за здравство на Република  
Северна Македонија 2021 – 2030

Министерството за здравство во текот на 2021 година ја објави 
здравствената стратегија за периодот 2021-2030 година, која 
беше објавена со неколку месеци задоцнување породи преголемиот 
опфат на работа со кој се соочи Министерството за време на здрав-
ствената криза со Ковид-19. Стратегијата била изработена од страна 
на меѓународни експерти5 со финансиска помош на Европската 
Унија,  во која како што посочија од страна на Министерство за 
здравство биле земени предвид голем број меѓународни и домашни 
анализи. 

Заедно со стратегијата е објавен и Акциски план за реализација на 
Стратегијата, кој покрај временската рамка за спроведување на ак-
тивностите, нуди и можност за вклучување на меѓународни институ-
ции и донатори во имплементацијата на Стратегијата. 

Нацрт-верзијата на Стратегијата беше презентирана и на един-
ствениот состанок на СРГ за здравство одржан во 2021 година. 
Прочитајте повеќе информации за состанокот на СРГ за здрав-
ство.

По јавната презентација на СРГ за здравство, Стратегијата била до-
ставена до релевантните министерства и други институции да дадат 
свое гледиште како да се подобри квалитетот на Стратегијата. Спо-
ред информациите добиени од Министерството за здравство, тие 
добиле значителен број коментари, од кои дел биле прифатени, до-
дека некои едноставно не биле во можност да ги усвојат.  Финална-
та верзија на Стратегијата во неа содржи 17 клучни цели што треба 
да бидат исполните до 2030 година. Стратегијата и нејзиниот акци-
ски план се објавени на интернет-страницата на Министерството за 
здравство6.  

Покрај Здравствената стратегија, Министерство за здравство во те-
кот на 2021 година работело и на други тематски документи, кои биле 
поврзани со здравствената криза како што се: Акцискиот план за 
обезбедување есенцијални здравствени услуги за време на ковид-19 
и Ревизијата на Планот за подготвеност и одговор на ковид-19. Овие 
два документа не се достапни на интернет-страницата на Министер-
ството за здравство. 

5 Стратегија за здравство на Република Северна Македонија 2021 – 2030, ја изработи 
консултантската компанија Conseil Santé 

6 Стратегија за здравство на Република Северна Македонија 2021 – 2030, достапна 
на: https://bit.ly/3GBfkLP 

http://zdravstvo.gov.mk/wp-content/uploads/2021/12/19.11.-SZ-posledna-Konechna-Natsrt-Strategija-MKD.pdf
http://www.conseilsante.com/Accueil_C.awp
https://bit.ly/3GBfkLP

Покрај новата Стратегија во текот на 2021 година, Министерство-
то за здравство продолжило со реализација и на други актуелни 
стратегии: 

 � Националната стратегија за контрола на 
антимикробна резистенција со акциски план 
2019-20237

 � Националната стратегија за превенција на орални 
заболувања кај деца до 14 години (2018 - 2028)8

 � Националната стратегија за унапредување на 
менталното здравје септември 2018 – 2025 година9

В0 2021 година беа донесени измени на Законот за здравстве-
ната заштита и Законот за здравствено осигурување согласно 
преземените мерки поради здравствената криза предизвикана од 
пандемијата на ковид 19. 

Воедно минатата година започнала и изработката на неколку 
закони: Законот за лекови, кој е веќе во собраниска процедура, 
како и Законот за медицински помагала и Законот за дроги, кои 
сѐ уште се во фаза на изработка. 

7 Национална стратегија за контрола на антимикробна резистенција со акциски 
план  2019-2023, достапна на: https://bit.ly/3uy5OGO 

8 Национална стратегија за превенција на орални заболувања кај деца до 14 
години (2018 - 2028), достапна на: https://bit.ly/3gtqsjn

9 Национална стратегија за унапредување на менталното здравје септември 2018 
– 2025 година, достапна на:  https://bit.ly/3uwDOn6  

https://bit.ly/3uy5OGO
https://bit.ly/3uy5OGO
https://bit.ly/3uy5OGO
https://bit.ly/3gtqsjn
https://bit.ly/3gtqsjn
https://bit.ly/3uwDOn6
https://bit.ly/3uwDOn6
https://bit.ly/3uy5OGO
https://bit.ly/3gtqsjn
https://bit.ly/3uwDOn6

2.1 ДЕЛОВНИК ЗА РАБОТА

Решението за основање на СРГ10 и Деловни-
кот за работа11  се двата основни докумен-
та со кои се уредува работењето на СРГ за 
здравство. Во текот на 2021 година Делов-
никот за работа не беше променет, со што 
остана во сила Деловникот на секторската 
работна група донесен во 2020 година. Со 
СРГ претседава министерот за здравство на 
РСМ, додека копретседавач е заменик-ми-
нистерот за здравство на РСМ. 

И во однос на бројот на членовите во СРГ за 
здравство немало измени во текот на 2021 
година, односно останал истиот број од 62 
члена, од кои 39 претставници на институци-
ите, 15 претставници на  донаторската заед-
ница и 8 претставници на граѓанските орга-
низации. Важно е да се напомене дека спо-
ред Деловникот за работа, претставниците 
на донаторската заедница, исто како и прет-
ставниците на граѓанските организации, 
учествуваат во работата на оваа секторска 
група во улога на членови набљудувачи.   

Одредбите на Деловникот за работа во нај-
голем дел биле испочитувани со исклучок на 
неколку одредби. Деловникот за работа на 

10 Решение за формирање на СРГ за здравство, 
достапно на: https://bit.ly/3v4yEv2 

11 Деловник за работа за СРГ за здравство, достапен 
на: https://bit.ly/3gmoUHe 

ФУНКЦИОНАЛНОСТ 
НА СРГ

ДЕЛ2

https://bit.ly/3v4yEv2

СРГ за здравство налага најмалку два состанока годишно (најмалку 
во споредба со другите СРГ), но во текот на 2021 година бил одржан 
само еден состанок. Претставниците на Министерството потврдува-
ат дека првично биле планирани два состанока со цел засебно да се 
презентираат Акцискиот документ за ИПА 3 и Стратегијата за здрав-
ство на Република Северна Македонија 2021 – 2030. Сепак, со цел да 
се запазат роковите за изработка на Акцискиот документ за ИПА 3, 
двата документа биле презентирани на единствениот состанок што 
се одржал во текот на годината.  Со оглед дека станува збор за два 
исклучително обемни и важни документа, ваквата пракса може до-
полнително да го намали просторот за структурен дијалог во процес 
на носење значајни здравствени политики. 

На единствениот пленарен состанок што беше одржан во 2021 годи-
на поканата до сите претставници на СРГ била навремено испрате-
на. Воедно поканата за состанок ги содржела сите потребни доку-
менти, односно дневниот ред и материјалите што биле предвидени 
да се дискутираат на самиот состанок, додека за време на состано-
кот имало соодветен простор за дискусија и за споделување ставови 
од страна на граѓанските организации. 

Транспарентноста е уште еден важен сегмент во функционирањето 
на СРГ. Министерството за здравство, како и во 2020 така и во 2021 
година, нема објавено информации поврзани со СРГ за здравство 
(Деловник за работа, најава за состаноци, записници од одржаните 
состаноци итн.)

Во декември 2021 година, по инцијатива на Секретаријатот за 
европски прашања (СЕП), се одржа состанок со претставници на 
сите институции што претседаваат со СРГ, на кој бил претставен и 
дискутиран новиот нацрт-деловник за работа за сите 12 СРГ. Повеќе 
информации за планираните измени во Деловникот за работа како и 
за процесот на неговото донесување можете да прочитате во делот 
Предговор. 

2.2 ГОДИШЕН ПЛАН ЗА РАБОТА 

Секторската работна група за здравство нема изработено годишен 
план за работа за 2021 година. Од Министерството за здравство по-
тврдуваат дека планирањето на состаноците го базираат на потре-
бите на самата СРГ и Деловникот за работа, во кој е предвидено 
одржување на најмалку два состанока годишно. 

Листата со граѓанските организации што 
се дел од СРГ за здравство е наведена во 
анексот од Деловникот за работа на СРГ. 
Во текот на 2021 немаше промени во од-
нос на бројот на граѓанските организа-
ции што се вклучени во работата на СРГ, 
ниту во нивниот статус, односно останаа 
истите осум граѓански организации, со 
статус членови-набљудувачи. 

Листа со граѓански членови-набљудувачи 
во СРГ здравство:

 � Фондацијата Отворено 
општество – Македонија;

 � ХEРА - Асоцијација за 
здравствена едукација и 
истражување;

 � Здружението за поддршка 
на луѓето што живеат со 
ХИВ – ЗАЕДНО ПОСИЛНИ;

 � Здружението за ретки 
болести „Живот со пре-
дизвици“;

 � Центарот за регионални 
истражувања и соработка 
„Студиорум“;

 � Здружение за борба про-
тив рак БОРКА; 

 � ХОПС – Опции за здрав 
живот Скопје; 

ГРАЃАНСКО 
УЧЕСТВО

ДЕЛ3

 � Здружение ЕСЕ;12

Претставниците на граѓанските организации беа навремено покане-
ти на единствениот пленарен состанок на СРГ за здравство, кој се 
одржа во текот на 2021 година.

Во рамките на проектот „Дијалог кон ЕУ“ на 9.6.21, неколку дена по 
одржаниот пленарен состанок на СРГ, беше организирана консул-
тација, на која присуствуваа граѓанските организации што се дел од 
СРГ, како и претставници на Министерството за здравство. Целта на 
оваа консултација беше уште еднаш пред граѓанските организации 
да биде презентиран Акцискиот документ за ИПА 3 „ЕУ за подобро 
здравје, социјална заштита и родова еднаквост“. 

По консултацијата беше заеднички договорено да се остават допол-
нителни седум дена во кои граѓанските организации ќе можат да ги 
испратат своите коментари во однос на Акцискиот документ. Четири 
граѓански организации испратија коментари за Акциски документ за 
ИПА 3 до Министерството за здравство, но по нивното разгледување 
не биле земени предвид. 

Ваквиот пристап претставниците на поактивните граѓански орга-
низации го гледаат како демотивирачки и посочуваат дека доколку 
нема одредени промени во функционирањето на СРГ, не ја гледаат 
својата улога во неа. 

Од друга страна, претставниците на Министерството посочува-
ат дека целите во Акцискиот документ опфаќаат само мал дел од 
здравствените политики и затоа не можеле да бидат земени предвид 
коментарите на граѓанските организации, кои биле насочени кон 
одредена група граѓани и болести.

12 Интернет-страници на ГО членови во СРГ за здравство: Фондација Отворено 
општество – Македонија, ХEРА - Асоцијација за здравствена едукација и 
истражување, ХОПС – Опции за здрав живот Скопје, Здружение ЕСЕ, Центарот за 
регионални истражувања и соработка „Студиорум“, Здружението за поддршка на 
луѓето што живеат со ХИВ – ЗАЕДНО ПОСИЛНИ, Здружението за ретки болести 
„Живот со предизвици“, Здружение за борба против рак БОРКА

https://dijalogkoneu.mk/7440
https://dijalogkoneu.mk/7440
https://fosm.mk/
https://fosm.mk/
https://hera.org.mk/
https://hera.org.mk/
https://hops.org.mk/
http://www.esem.org.mk/
http://studiorum.org.mk/?p=1598&lang=mk
http://studiorum.org.mk/?p=1598&lang=mk
https://zp.mk/
https://zp.mk/
https://challenges.mk/mk/
https://challenges.mk/mk/
http://borka.org.mk/

Ставот на претставниците на граѓан-
ските организации во однос на функ-
ционирањето на СРГ не е променет 
во споредба со минатата година, 
односно нејзината улога повеќе ја 
гледаат како формална отколку како 
вистински форум каде што различ-
ни засегнати страни дискутираат за 
суштинските политики во секторот 
здравство.  

Воедно потенцираат дека најчесто 
граѓанските организации се пови-
кани да коментираат веќе финални 
документи во последна фаза на под-
готовка каде што не може да се на-
прават суштински промени. 

Оттука, ваквата поставеност на СРГ, 
чиј дел формално се и граѓанските 
организации, може да даде погреш-
на перцепција дека во изработката 
на документите биле вклучени и кон-
султирани и граѓанските организа-
ции, што е процес кој во пракса не 
се спроведува соодветно.  

Според нив, потребно е вклучување 
на претставниците на граѓанските 
организации на оперативно ниво, во 
секоја фаза во која институциите ги 
креираат релевантните документи 
со цел да можат вистински да влија-
ат во креирањето на политиките. 

КАПАЦИТЕТИ  
НА ГО

ДЕЛ4

Д Е Л  5
Е Ф Е К Т И  О Д  

Р А Б О Т А Т А  Н А  С Р Г

5.1. ПЛЕНАРНИ  
СОСТАНОЦИ

Во текот на 2021 година Секторската 
работна група за здравство одржа еден 
пленарен состанок, кој бил одржан на 
3.6.2021 година. Состанокот го органи-
зирале Министерството за здравство и 
Секретаријатот за европски прашања 
(СЕП), бил одржан онлајн преку веб-плат-
формата Webex со цел да се запазат 
здравствените препораки поврзани со 
ковид-19. Во првиот дел од состанокот 
била презентирана Стратегијата за здрав-
ство на Република Северна Македонија 
2021 – 2030 од страна на меѓународните 
експерти што работеле на нејзината 
изработка, кои дале поединечен осврт 
на принципите на Стратегијата, проце-
сот, главните здравствени проблеми, 
стратешките цели, преглед на акцискиот 
план и на можностите за финансирање. 
Во вториот дел од страна на претстав-
ниците на Министерството за здравство 
бил презентиран Акцискиот документ „ЕУ 
за подобро здравје, социјална заштита 
и родова еднаквост“. Воедно биле пре-
зентирани и предлог-индикаторите за 
следење на успешноста на спроведу-
вањето на предвидените активности.

На состанокот биле поканети и прису-
ствувале претставниците на институции-
те, донаторската заедница и граѓанските 
организации. 

ЕФЕКТИ ОД 
РАБОТАТА  
НА СРГ

ДЕЛ5

5.2 ОПЕРАТИВНИ СОСТАНОЦИ

Претставниците на Министерството за здравство потенцира-
ат дека сѐ уште се генерално нова СРГ и сѐ уште го немаат 
точно формулирано концептот околу самите оперативни со-
станоци. Оттука во текот на подготовката на Акцискиот доку-
мент за ИПА 3 биле организирани голем број консултативни 
состаноци со претставници на Секретаријатот за европски 
прашања и тимот на експерти што им помагал во изработка-
та на документот. Сепак, овие состаноци биле неформални и 
затоа не биле поканети и другите членови на СРГ, вклучител-
но и претставниците на граѓанските организации. 



31

Д Е Л  5
Е Ф Е К Т И  О Д  

Р А Б О Т А Т А  Н А  С Р Г

Инструментот за претпристапна помош 
ИПА 3 се однесува на програмскиот пе-
риод 2021-2027 година. Европската коми-
сија го воведе овој инструмент со новата 
Финансиска перспектива на Европската 
Унија. ИПА 3 е воведена со усвојување-
то на Регулативата за воспоставување на 
Инструментот и Регулатива со правила и 
принципи за спроведување на ИПА 313 од 
страна на Европската Унија, кои се поврзу-
ваат со други фондови, програми и инстру-
менти на Унијата, а првенствено со Инстру-
ментот за соседство, развој и меѓународна 
соработка14. 

Според структурата, ИПА 3 е поделена на 
5 прозорци, а секој прозорец се состои од 
тематски приоритети:

1. Владеење на правото, 
фундаментални права и 
демократија;

2. Добро владеење, усогласување на 
законодавството, добрососедски 
односи и стратешка комуникација;

13 Regulation of the European Parliament and of the 
Council establishing the Instrument for Pre-accession 
Assistance (IPA III) COM/2018/465 final.

14 Neighbourhood, Development and International 
Cooperation Instrument (NDICI)

ОСНОВНИ 
ИНФОРМАЦИИ ЗА 
ПРОГРАМИРАЊЕ НА 
ИПА 3 (2021-2027) 

ДЕЛ

Д Е Л  6
О С Н О В Н И  И Н Ф О Р М А Ц И И  З А 

П Р О Г Р А М И Р А Њ Е  Н А  И П А  3  ( 2 0 2 1 - 2 0 2 7 )

6

3. Зелена агенда и одржлива поврзаност;

4. Конкурентност и инклузивен раст;

5. Територијална и прекугранична соработка.

Повеќе информации за програмирањето на ИПА 3 (2021-2027) може 
да прочитате во извештајот ИПА - хоризонтално прашање.

6.1 ПРОГРАМИРАЊЕ НА ИПА 3 (2021-2027)  
ВО РАМКИТЕ НА СЕКТОРОТ ЗДРАВСТВО
Средствата од ИПА 3 предвидени за секторот здравство се дел од 
ПРОЗОРЕЦ 4. Конкурентност и инклузивен раст, Тематски приори-
тет 1 - Образование, вработување, политики за социјална заштита и 
инклузија и здравство. Акцискиот документ „ЕУ за подобрена здрав-
ствена и социјална заштита и родова еднаквост“, за кој беше диску-
тирано на СРГ во текот на 2021 година, ја помина фазата зрелост 
пред Европската комисија и е почнато со реализација.  Во рамки-
те на Акцискиот документ се предвидени 11,120,000 евра, од кои за 
11,000,000 евра е предвидено да бидат од ИПА 3. Што се однесува 
до акцијата „ЕУ за здравството “, која е предвидена за 2023 и 2024 
година, сѐ уште не се изработени акциски фишеа, односно станува 
збор само за стратегиски одредници во најрана фаза, кои можат во 
иднина да претрпат измени.

file:///C:\Users\38970\Downloads\à

Т А Б Е Л А  1 : 
Програмирањето на ИПА 3 (2021-2027) за секторот здравство

ПРОЗОРЕЦ 4:  
КОНКУРЕНТНОСТ И ИНКЛУЗИВЕН РАСТ

Тематски приоритет 1: Образование, вработување, политики 
за социјална заштита и инклузија, и здравство

Период за спроведување: 2022 година 

Акција Проценет 
вкупен 
буџет

(милиони 
евра)

Баран 
придонес 

од ИПА
(милиони 

евра)

План/аранжмани  
за имплементација

ЕУ за 
подобрена 
здравствена 
и социјална 
заштита 
и родова 
еднаквост

11,12 11,0 Предвидено е 
акцијата да се 
спроведува преку 
директно управување, 
преку набавка, 
што вклучува 
договори за услуги, 
набавки и работи. 
Акцискиот документ 
и придружните 
материјали се 
доставени до 
службите на 
Европската комисија 
во ноември 2021 
година.

Период за спроведување: 2023 и 2024 година 

ЕУ за 
здравството

9,5 8,0 Директно управување

Д Е Л  6
О С Н О В Н И  И Н Ф О Р М А Ц И И  З А 

П Р О Г Р А М И Р А Њ Е  Н А  И П А  3  ( 2 0 2 1 - 2 0 2 7 )

https://bit.ly/3uFNMT1
https://bit.ly/3uFNMT1
https://bit.ly/3uFNMT1
https://bit.ly/3uFNMT1
https://bit.ly/3uFNMT1
https://bit.ly/3uFNMT1
https://bit.ly/3uFNMT1
https://bit.ly/34S288k
https://bit.ly/34S288k

Т А Б Е Л А  2 
Акциски документ (2022) на ЕУ за подобрена здравствена 
и социјална заштита и родова еднаквост

АКЦИСКИ ДОКУМЕНТ (2022) ЕУ ЗА ПОДОБРЕНА ЗДРАВСТВЕНА  
И СОЦИЈАЛНА ЗАШТИТА И РОДОВА ЕДНАКВОСТ

Очекуван исход Придонес 
на ЕУ 

(износ во евра)

Индикативен 
придонес од 
трета страна

1. Подобрен систем и практики за 
здравје и безбедност при работа

2,500,000 0

2. Зголемена ефикасност на 
системот за превенција и заштита 
на родово и семејно насилство

1,000,000 120,000

3. Подобрен квалитет на 
социјалните услуги

1,500,000 0

4. Подобрен одговор на државата 
на главните здравствени закани во 
земјата

6,000,000 0

Вкупно 11,000,000 120,000

Новитет во ИПА 3 претставува тоа што сите проекти ќе се управуваат 
централизирано, односно договорна страна во сите проекти ќе биде 
Делегацијата на Европската Унија во Република Северна Македо-
нија. 

Отвореноста на податоците за статусот на реализација на активно-
стите во рамките на ИПА 3 е од исклучително значење за редовно 
следење и поголема вклученост на сите заинтересирани страни. От-
тука од Министерството за здравство и сите други институции што 
се вклучени во реализација на активностите поврзани со ИПА 3 во 
текот на 2021 година назначиле лице што ќе биде одговорно за ажу-
рирање на ПАФ-индикаторите на веб-страница која ќе биде специја-
лизирана за таа намена. Сепак, и покрај тоа што дел од активностите 
од ИПА 3 се започнати, веб-страницата сѐ уште не е активна. 

I I . Д Е Л 
ИНСТРУМЕНТОТ ЗА ПРЕТПРИСТАПНА  

ПОМОШ ИПА II (2014-2020)

Д Е Л  7
Р О Д О В А  П Е Р С П Е К Т И В А  В О  

С Е К Т О Р С К И Т Е  Р А Б О Т Н И  Г Р У П И

Интегрирањето на родовата перспектива 
претставува процес на проценка на им-
пликациите врз жените и мажите на секое 
планирано дејство, вклучително и на зако-
нодавството, политиките и програмите, во 
секоја област и на секое ниво.15 Притоа, 
крајната цел е да се постигне родова ед-
наквост. Во националното законодавство 
на Република Северна Македонија вклучу-
вањето на родовата перспектива е дефи-
нирано со Законот за еднакви можности 
на жените и мажите16 и претставува обвр-
ска на сите државни органи и институции. 
Пропуштањето да се инкорпорира родова-
та перспектива подразбира носење родо-
во неутрални или родово слепи политики, 
кои не успеваат да ги адресираат постојни-
те нееднаквости и можат да придонесат за 
продлабочување на родовите јазови.

15 European Institute for Gender Equality (EIGE), 
Glossary and Thesaurus, A-Z Index. Достапно 
на: https://eige.europa.eu/thesaurus/
terms/1185?lang=mk 

16 Закон за еднакви можности на мажите и жените. 
„Службен весник на Република Македонија“ број 
6/12, 30/13, 166/14, 150/15 и „Службен весник на 
Република Северна Македонија“ број 53/21. Член 
4, став 1, точка 10.

РОДОВА 
ПЕРСПЕКТИВА 
ВО СЕКТОРСКИТЕ 
РАБОТНИ ГРУПИ 

ДЕЛ7

https://eige.europa.eu/thesaurus/terms/1185?lang=mk
https://eige.europa.eu/thesaurus/terms/1185?lang=mk

Родовата еднаквост е една од темелните вредности на Европската 
Унија (ЕУ).17 Истовремено, членството кон ЕУ е условено со почи-
тување и промовирање на овие основни европски вредности.18 Во 
Инструментот за претпристапна помош 2021-2027 (ИПА 3) предви-
дено е дека имплементацијата на ИПА 3 треба да биде водена од 
принципите на родова еднаквост и зајакнување на правата на жени-
те и девојчињата19, во линија со и во насока на исполнување на ми-
нималните стандарди утврдени со новиот План за акција за родова 
еднаквост на ЕУ 2021-2025 (ГАП 3), насловен „Амбициозна агенда за 
родова еднаквост и зајакнување на жените во надворешната поли-
тика на ЕУ“20. ГАП 3 се состои од пет столба на акција, а во рам-
ките на третиот столб предвидени се активности во шест тематски 
области.21 Во рамките на ГАП 3 рефлектирани се и целите на Стра-
тегијата за родова еднаквост на ЕУ 2020-2025.22 Понатаму, во ИПА 
3, родовата еднаквост е вклучена како една од специфичните цели, 
но и како тематски приоритет за поддршка.23 Притоа, потенцирано 
е дека родовата еднаквост е хоризонтална тема, која треба да биде 
соодветно рефлектирана и интегрирана во целокупниот процес на 
имплементација.24 Целите на претпристапната помош поставени во 
тематскиот приоритет посветен на родовата еднаквост во ИПА 3 це-
лосно кореспондираат со шесте тематски области предвидени со 
ГАП 3, што дополнително укажува на потребата од поврзување на 
овие два документа. Оттука, работата на секторските работни групи, 
како форум за меѓуресорска соработка со надлежности поврзани 

17 Consolidated Version of the Treaty on European Union. Член 2. Достапно на: https://
bit.ly/3s4gjyR 

18 Ibid. Член 49, став 1.

19 Regulation (EU) 2021/1529 of the European Parliament and of the Council of 
15 September 2021 establishing the Instrument for Pre-Accession assistance 
(IPA III). Достапно на: https://eur-lex.europa.eu/legal-content/EN/TXT/
PDF/?uri=CELEX:32021R1529&qid=1643627286827&from=en 

20 EU Gender Action Plan (GAP) III – An Ambitious Agenda for Gender Equality and 
Women’s Empowerment in EU External Action. Достапно на: https://ec.europa.eu/
international-partnerships/system/files/join_2020_17_en_final.pdf 

21 Ibid. Во ГАП 3 се предвидени активности поделени во следните шест тематски 
области: ослободување од сите форми на родово базирано насилство, 
унапредување на сексуалното и репродуктивното здравје и права, зајакнување 
на економските и социјалните права и зајакнување на девојчињата и жените, 
унапредување и еднакво политичко учество и лидерство, интегрирање на агендата 
за жени, мир и безбедност и предизвици и можности за зелена транзиција и 
дигитализација.

22 A Union of Equality: Gender Equality Strategy 2020-2025. Достапно на: https://eur-lex.
europa.eu/legal-content/EN/TXT/?uri=CELEX%3A52020DC0152 

23 Regulation (EU) 2021/1529 of the European Parliament and of the Council of 
15 September 2021 establishing the Instrument for Pre-Accession assistance 
(IPA III). Достапно на: https://eur-lex.europa.eu/legal-content/EN/TXT/
PDF/?uri=CELEX:32021R1529&qid=1643627286827&from=en

24 Ibid.

https://bit.ly/3s4gjyR
https://bit.ly/3s4gjyR
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://ec.europa.eu/international-partnerships/system/files/join_2020_17_en_final.pdf
https://ec.europa.eu/international-partnerships/system/files/join_2020_17_en_final.pdf
https://eur-lex.europa.eu/legal-content/EN/TXT/?uri=CELEX%3A52020DC0152
https://eur-lex.europa.eu/legal-content/EN/TXT/?uri=CELEX%3A52020DC0152
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en

со формулирање и имплементација на националните политики и ко-
ординација за програмирање, следење и евалуација на странската 
помош, треба да биде водена од и усогласена со ГАП 3.  Конечно, 
неопходно е да се има предвид заложбата на ЕУ, до 2025 година нај-
малку 85% од сите нови надворешни програми и проекти да ја имаат 
родовата еднаквост како значајна или основна цел.25 

Значаен елемент на дефиницијата на секторскиот пристап кон ин-
тегрирањето на родовата перспектива е и градењето и јакнењето на 
техничките компетенции на сите вклучени во спроведувањето на сек-
торските политики.26 Оттука, особено значајно е и развивањето на 
капацитетите во оваа насока, како на креаторите на политики, така и 
на лицата вклучени во нивното спроведување. 

Повеќе информации за родовата поставеност во СРГ може да 
прочитате во Извештајот во сенка за родовата перспектива во 
секторските работни групи.

7.1 РОДОВАТА ПЕРСПЕКТИВА  
ВО СРГ ЗА ЗДРАВСТВО 
Министерството за здравство (МЗ), како надлежна институција за 
секторската работна група за здравство, не достави одговори на 
поднесените барања за информации од јавен карактер. Сепак, зна-
чајно е да се нотира дека на состанокот одржан на 3.6.2021 година, 
ИПА-координаторката од МЗ ги презентирала активностите од об-
ласта здравство од последната верзија на ИПА 3 акцискиот документ 
за програмската 2022 година „ЕУ за подобро здравје и социјална 
политика и родова рамноправност“. Акцискиот документ е во заед-
ничка надлежност на две секторски работни групи – за здравство и 
за образование, вработување и социјална политика. Во овој акциски 
документ родовата еднаквост е предвидена како основна цел, а за 
мерење на ефектите од предложените проекти ќе бидат употребува-
ни родово разделени индикатори.27

25 EU Gender Action Plan (GAP) III – An Ambitious Agenda for Gender Equality and 
Women’s Empowerment in EU External Action. Достапно на: https://ec.europa.eu/
international-partnerships/system/files/join_2020_17_en_final.pdf

26 EIGE, Glossary and Thesaurus, A-Z Index. Достапно на: https://eige.europa.eu/
thesaurus/terms/1359?lang=mk 

27 Информации добиени од одговор на барање за слободен пристап до информации 
од јавен карактер од Министерството за труд и социјална политика со број 14-
491/3-2022 од 31.1.2022 година.

Д Е Л  7
Р О Д О В А  П Е Р С П Е К Т И В А  В О  

С Е К Т О Р С К И Т Е  Р А Б О Т Н И  Г Р У П И

file:///C:\Users\38970\Downloads\à
file:///C:\Users\38970\Downloads\à
https://ec.europa.eu/international-partnerships/system/files/join_2020_17_en_final.pdf
https://ec.europa.eu/international-partnerships/system/files/join_2020_17_en_final.pdf
https://eige.europa.eu/thesaurus/terms/1359?lang=mk
https://eige.europa.eu/thesaurus/terms/1359?lang=mk

Ф И Н А Л Н И  З А К Л У Ч О Ц И  
И  П Р Е П О Р А К И

ФИНАЛНИ ЗАКЛУЧОЦИ  
И ПРЕПОРАКИ

1. Во текот на 2021 година СРГ за здравство одржа само 
еден пленарен состанок на кој беа презентирани Стра-
тегијата за здравство на Република Северна Македонија 
2021 – 2030 и Акцискиот документ за ИПА 3. Ваквата ди-
намика е недоволна за да може да се подготвуваат стра-
тешки и плански документи и воедно да се следат постиг-
натите резултати од веќе постојните стратегии и плано-
ви. Оттука планираните измени во Деловникот за работа 
мора да гарантираат посеопфатен пристап на политики-
те за кои се дискутира на состаноците, што ќе придонесе 
за посеопфатни документи, кои ќе бидат продуцирани и 
мониторирани од сите засегнати страни.  

2. Потребна е измена на Деловник за работа, преку кој 
ќе се дефинира моделот за избор на претставниците на 
граѓанските организации и ќе се дефинира нивната уло-
га и мандат во работата на самата секторска работна 
група. Вака поставена улогата на СРГ претставниците на 
граѓанските организации повеќе ја гледаат како формал-
на отколку како вистински форум каде што различи за-
сегнати страни дискутираат за суштинските политики во 
секторот здравство.  За вистински развој на СРГ потреб-
но е да има воспоставено пракса на структурен и орга-
низиран дијалог со граѓанските организации обезбеден 
низ принципите на плурализам и транспарентност.

3. Недоволната транспарентност кај СРГ за здравство се 
провлекува и во текот на 2021 година. На интернет-стра-
ницата на Министерството за здравство не се достапни 
никакви информации за работата на СРГ. Оттука потреб-
но е сите документи (Деловник за работа, записници од 
состаноци, материјалите што биле разгледувани на со-
станоците итн.) да бидат поставени на интернет-страни-
цата на Министерството за здравство и да се почне со 
конкретни активности што ќе придонесат за запознавање 
на општата и стручната јавност со реформските полити-
ки во секторот здравство. 

КОРИСТЕНИ МАТЕРИЈАЛИ
 ¡ Извештај на Европската комисија за напредокот на Северна 
Македонија за 2021 година

 ¡ Национална програма за усвојување на правото на 
Европската Унија (НПАА) 2021-2025

 ¡ Транскрипт од интервјуто со претставник на државните 
институции членови на СРГ за здравство

 ¡ Транскрипт од фокус-групата со претставниците на ГО што 
се членови на СРГ за здравство

 ¡ Деловникот за работа на Секторската работна група за 
здравство

 ¡ Записник од одржаниот пленарен состанок на СРГ за 
здравство 

 ¡ Увид во електронска комуникација со членовите на 
секторската работна група

 ¡ Стратешки одговори ПРОЗОРЕЦ 4: КОНКУРЕНТНОСТ И 
ИНКЛУЗИВЕН РАСТ

 ¡ Акциско фише - ЕУ за здравство, 2022 година

 ¡ Акциски документ за ИПА 3 - ЕУ за подобро здравје, 
социјална заштита и родова еднаквост

 ¡ Систематизација на работни места на Министерството за 
здравство 

